
Вилоят ижтимоий-сиёсий газетаси

(Давоми 2-бетда).

(Давоми 2-бетда).

Қозоғистон Бош вазири 
Алихан Смаилов Ўзбекистон 
Бош вазири Абдулла Орипов 
билан видеоанжуман шакли-
да музокаралар ўтказди.

Бош вазирлар савдо-иқтисо-
дий ҳамкорликни янада ривож-
лантириш, саноат, транспорт, 
қишлоқ хўжалиги ва таълим 
соҳаларида қўшма лойиҳалар-
ни амалга ошириш, шунингдек, 
сув-энергетика соҳасидаги ҳам-
корликни муҳокама қилдилар.

– Ўзбекистон қардош ва 
қўшни давлат, вақт синовидан 
ўтган дўст ва узоқ муддатли 
стратегик ҳамкордир. Бизнинг 

асосий мақсадимиз икки давлат 
Президентлари томонидан белги-
ланган вазифаларни тўлиқ амалга 
ошириш ва Қозоғистон – Ўзбекис-
тон ҳамкорлигини янги босқичга 
кўтаришдир, – деди Алихан Смаи-
лов.

Бош вазир, шунингдек, Жамбил 
вилоятида автоҳалокатда ҳалок 
бўлган Ўзбекистон фуқаролари-
нинг қариндошлари ва яқинларига 
ҳамдардлик билдирди.

Ўз навбатида Абдулла Орипов 
Қозоғистондаги ҳамкасбларига 
жабрланганларга тез ёрдам кўр-
сатгани ва барча зарур чораларни 
ташкил этгани учун миннатдорчи-
лик билдирди.

Рrimeminister.kz.

ЯНВАРЬ ВОҚЕАЛАРИ, ҲУКУМАТ ВА 
ҲУҚУҚНИ МУҲОФАЗА ҚИЛУВЧИ 
ОРГАНЛАРНИНГ ЯНГИЛАНИШИ

Йил суюлтирилган газ нархини пасайтириш 
митинглари билан бошланди, намойишлар 
ижтимоий-иқтисодий ва ижтимоий-сиёсий та-
лаблар билан давом этди. Натижада ҳукумат 
истеъфо берди ва янги ҳукумат газнинг аввалги 
нархини қолдирди.

Бироқ Президент бундан бузғунчи кучлар то-
монидан барқарорликни бузиш ва тартибсизлик 
яратиш мақсадида фойдаланилганини айтиб, 
ЖХШТ тинчликпарвар кучларини чақиришга 
қарор қилди.

– Мустақиллик тарихида илк бор ўта оғир ва 
хавфли даврга дуч келдик. Биз бирлиги мустаҳ-
кам давлат сифатида бундай қийинчиликлар-
ни енгиб ўтдик. Энди биз бунга ҳеч қачон йўл 
қўймаслигимиз керак. Шу боис мамлакатимиз 
бошига тушган мусибат сабабларини таҳлил 
қилиш ва унинг оқибатларига аниқ баҳо бериш 
жуда муҳимдир, – деди Президент 11 январда 
ўтган Парламент Мажлиси кенгашида.

Президент жамият бирлиги тизимли равиш-
да таҳдидга учрагани, жумладан норозилик 
намойишларига усталик билан тайёрланганини 
таъкидлади.

– Бу даврда аҳолининг газ нархининг оши-
шига қарши норозилиги қурол сифатида фой-
даланилди. Аввалига қатор вилоятларда, ху-
сусан, Жанаўзенда митинглар ўтди. Кейин эса 
босқинчи ва талончилар қўшилишди. Кўп ўтмай, 
қуролли террорчилар, жумладан, хорижий жан-
гарилар иштирокида кескинлик юзага келди. 
Шундан сўнг уларнинг асосий мақсади – давлат 
бошқаруви институтларини йўқ қилиш, конс-
титуциявий тузумни ағдариш ва пировардида 
ҳокимиятни қўлга олиш эканлиги равшанлашди. 
Агар ҳамма нарсани ўз номи билан атайдиган 
бўлсак, мамлакатимизга қарши террор уруши 
очилди, – деди Қ. Тўқаев.

Президент Қуролли Кучлар ва ҳуқуқни му-
ҳофаза қилувчи органлар фаолиятини қайта 
қуриш бўйича кўрсатмалар берди.

– Миллий хавфсизликни таъминлашнинг 
бутун тизимини тубдан қайта қуриш юзаси-
дан белгиланган стратегик вазифани алоҳида 
таъкидламоқчиман. Қуролли кучларимиз, ҳу-
қуқ-тартибот идоралари, миллий хавфсизлик 
идоралари ва хорижий разведка хизматлари 
фаолиятини қайта қуришимиз керак. Уларнинг 
барчаси ҳар қандай миқёсдаги таҳдидга қар-
ши фуқароларимизнинг, конституциявий тузум 
ва суверенитетнинг энг самарали ҳимоясини 
таъминлашда ҳамжиҳатликда ҳаракат қилиши 
керак. Бу давлатимизнинг туб манфаатларига 
жавоб беради, – деди Қозоғистон Президенти.

ПРЕЗИДЕНТ ХАВФСИЗЛИК 
КЕНГАШИНИНГ РАИСИ БЎЛДИ

Январь ойидаги тартибсизликлар пайтида 
Президент Қасим-Жўмарт Тўқаев Қозоғистон 
халқига Мурожаат билан чиқди. У Президент 
сифатида фуқаролар хавфсизлиги ва тинчлиги-
ни ҳимоя қилиш бурчи ва Хавфсизлик Кенгаши 
раиси сифатида қатъий ҳаракат қилишига тўғри 
келганини айтди.

29 январь куни «Хабар» телеканалига берган 
мусоҳабасида Қ. Тўқаев Хавфсизлик Кенгаши 
раислиги ҳақида маъруза қилди:

– Тўнғич Президент (Н. Назарбаев – таҳр.) 
билан ҳеч қандай савдолашиш, шахсий усту-
ворлик масаласи муҳокама қилингани йўқ. Яго-
на масала – Хавфсизлик Кенгаши раиси мақоми 
масаласини зудлик билан ҳал қилиш зарур эди. 
“Мен ушбу оғир дамларда халққа мурожаат қи-
ламан ва бугундан эътиборан Хавфсизлик кен-
гаши раиси вазифасини зиммамга олганимни 
очиқ эълон қиламан”, дедим. Бу масала дарҳол 
ҳал қилинди, – деди Президент.

Ақўрда расмий сайти Давлат раҳбари Қасим-Жў-
март Тўқаевнинг туғилган куни муносабати билан таб-
риклар келаётганлигини маълум қилди.

«Қозоғистон Президентининг туғилган куни муноса-
бати билан хорижий давлатлар раҳбарлари, парламент 
спикерлари, ҳукумат раҳбарлари ва хорижий давлат 
идоралари, халқаро ташкилотлар ҳамда дипломатик мис-
сиялар, тижорат ташкилотлари раҳбарлари, ижодий ва 
илмий зиёлилардан табриклар келмоқда. Хусусан, Рос-
сия Президенти Владимир Путин, ХХР раиси Си Цзинь-
пин, Туркия Президенти Режеп Тоййиб Эрдўғон, Беларусь 
Президенти Александр Лукашенко, Қирғизистон Прези-
денти Садир Жапаров, Туркманистон Халқ Ассамблеяси 
раиси Гурбангули Бердимуҳамедов, Корея Республикаси 
Президенти Юн Сок Ёль, Россия Бош вазири Михаил 
Мишустин, Россия Федерация кенгаши раиси Валентина 
Матвиенко, Россия Федерацияси Давлат думаси раиси 
Вячеслав Володин, Евроосиё иқтисодий комиссияси 
ҳайъати раиси Михаил Мясникович, Туркий давлатлар 
ташкилоти Бош котиби Бағдат Амреев, МДҲ Ижроия 
қўмитаси раиси – Ижрочи котиби Сергей Лебедев, МДҲ 
парламентлари бош котиби Дмитрий Кобицкий, Жамоа-
вий хавфсизлик шартномаси ташкилоти бош котиби Ста-
нислав Зась ва бошқалар табрик шошилинчномаларини 
йўллади», дейилади манбада. Қасим-Жўмарт Тўқаевни 
туғилган куни билан Ўзбекистон Президенти Шавкат 
Мирзиёев, Туркманистон Президенти Сердар Бердиму-
ҳамедов, Тожикистон Президенти Эмомали Раҳмон ва 
Озарбайжон Президенти Илҳом Алиев ҳам табриклади. 
Табриклар давом этмоқда. 

ДАВЛАТ РАҲБАРИГА 
ТАБРИКЛАР КЕЛМОҚДА

РЕФЕРЕНДУМ МАСАЛАСИ
МУҲОКАМА ҚИЛИНДИ

Қозоғистон элчихонаси томонидан ўтка-
зилган республика референдумига бағиш-
ланган давра суҳбати иштирокчилари мам-
лакатдаги сиёсий ислоҳотларни муҳокама 
қилди.

Қозоғистоннинг Ўзбекистондаги элчиси 
Дархан Сатибалди ўз нутқида 5 июнда ўтади-
ган умумхалқ референдумининг аҳамиятига 
тўхталди.

– Конституциявий ислоҳотлар «супер-
президентлик» бошқарув шаклидан нуфузли 
Парламент ва ҳисобдор Ҳукуматга эга бўлган 
президентлик республикасига бутунлай ўтиш, 
ҳокимият тармоқлари ўртасидаги муносабат-
ларнинг мақбул мувозанатини яратиш, давлат 
ва жамият ўртасида самарали мулоқотни 
йўлга қўйиш учун мўлжалланган, – деди дип-
ломат.

Профессор Зокир Усмонов Янги Қозо-
ғистонни барпо этишга қаратилган бўлажак 
ўзгаришларга юксак баҳо бериб, жамиятни де-
мократлаштиришнинг асосий вазифаси демок-
ратик ислоҳотларни янада ривожлантириш, 
мамлакатнинг сиёсий, ижтимоий-иқтисодий 
ва маданий ривожланиши учун Конституцияни 
такомиллаштириш эканлигини таъкидлади.

Ўзбекистонлик экспертлар Қозоғистон жа-
миятини янада ривожлантиришнинг асосий 
омили сифатида уни бирлаштириш мақсадини 
қўллаб-қувватлайди. Иштирокчилар, шунинг-
дек, икки томонлама ҳамкорликнинг бугунги 
ҳолати ва истиқболларини муҳокама қилиб, 
Қозоғистон ва Ўзбекистон ўртасидаги ҳамкор-
ликни кенгайтиришнинг янги йўналишларини 
белгилаб олдилар.

ТЎҚАЕВ ИСЛОҲОТЛАРИ: ҚОЗОҒИСТОНДА ЯНГИ 
СИЁСИЙ МАДАНИЯТНИНГ ШАКЛЛАНИШИ

Қозоғистон йил бошида оммавий норозиликлар ва тартибсизликларга дуч келди. Мам-
лакат жиддий муаммолар чангалида қолган бир паллада Давлат раҳбари туб ислоҳотлар-
ни бошлади. Қуйида Президентнинг бу йилги муҳим ислоҳотларига тўхталамиз.

“Жанубий Қозоғистон” вилоят ижтимоий-
сиёсий газетасининг 50, 51, 52-сонларида Тур-
кистон вилояти ҳокими Ўмирзақ Естайули Шў-
кеевнинг Тулкибош тумани аҳолисини шахсий 
қабули шу йил 20 май куни соат 16.00да илга-
ри эълон қилинган манзилда эмас, “Жанкент” 
ўрта мактабида ўтишини маълум қиламиз. 

ЎЗБЕКИСТОН ВА ҚОЗОҒИСТОН ЎРТАСИДАГИ ТОВАР АЙИРБОШЛАШ ҲАЖМИ 
ЙИЛ БОШИДАН БУЁН 1 МИЛЛИАРД ДОЛЛАРДАН ОШДИ

ҚОЗОҒИСТОН – ЎЗБЕКИСТОН: ҲАМКОРЛИК ЯНГИ БОСҚИЧДА

Тадбирда вилоят сайёҳлик 
бошқармаси раҳбари Г. Ақбердие-
ванинг соҳада амалга оширилган 
ишлар юзасидан ҳисоботи тинг-
ланди. 

– Туркистон вилоятини ри-
вожлантиришнинг мажмуавий 
режасига мувофиқ, минтақада 
ички ва ташқи сайёҳликни ривож-
лантириш, ташриф буюрувчилар 
ва сайёҳлар сонини кўпайтириш, 
соҳага сармоя жалб этиш ва бош-
қа вазифалар юкланган, – деди у. 

Бу борада вилоятимизда сал-
моқли ишлар амалга оширилмоқ-
да. Лекин ҳали бажарилиши керак 
бўлган ишлар ҳам бисёр. Ҳукумат 
вилоят ҳокимлиги олдига 2022 
йилда минтақага келадиган ички 

сайёҳлар сонини 261000га, чет 
эллик сайёҳлар сонини 7200га, 
ташриф буюрувчилар сонини эса 
1 миллион 300 мингга етказиш 
вазифасини юклаган. Ҳозир ре-
жани бажариш юзасидан тегишли 
ишлар бажарилмоқда.

Вилоят ҳокимининг топшириғи-
га кўра, байрам кунлари “Карвон 
сарой”да турли тадбирлар уюш-
тирилиб, мамлакатимиз ва чет 
элларда машҳур бўлган хонан-
даларнинг концерт дастурлари 
ташкил қилинмоқда. 

Йил охиригача санъаткорлар 
ва машҳур гуруҳлар иштирокида 
17та оммавий-маданий тадбир 
уюштирилади. 

Вилоятимизда сайёҳлик соҳасидаги кўрсаткичлар сезиларли 
даражада юксалмоқда. Чекловлар ва карантин чораларига қара-
май, 2021 йили сайёҳлик соҳасида кўрсатилган хизматлар ҳаж-
ми 3,85 млрд. тенгени ташкил қилди ва 2019 йилга нисбатан 209 
фоизга ошди. Соҳадаги ишлар ва галдаги режалар вилоят ҳокими 
Ўмирзақ Шўкеев раислигида ўтган девон мажлисида муҳокама қи-
линди.

ТУРКИСТОНДА САЙЁҲЛИК 
ЖАДАЛ РИВОЖЛАНМОҚДА

ВИЛОЯТ АҲОЛИСИ ДИҚҚАТИГА!

РЕФЕРЕНДУМ  
ТАРҒИБОТЧИЛАРИ 
ТУРКИСТОНДА

«ЖАНУБИЙ 
ҚОЗОҒИСТОН” –
ҲАР БИР ХОНАДОНГА!

ФАХРИЙ 
СПОРТЧИ – 
ЧЕМПИОН



Қасим-Жўмарт Тўқаев Ҳукумат раҳбарлари иштирокида мажлис ўтказди.

«ЯНГИ ҚОЗОҒИСТОН» 
КОНЦЕПЦИЯСИ ЭЪЛОН ҚИЛИНДИ

11 январда ўтган Мажлис йиғилишида 
Президент Янги Қозоғистонни барпо этиш 
ғоясини эълон қилди.

– Оғир кунлар ортда қолди. Айни дам-
да юрт тақдири учун бирлаша олган барча 
инсонларга чин дилдан миннатдорчилик 
билдираман. Бу тажрибадан барчамиз сабоқ 
олишимиз керак. Энг муҳими, фаровонлик, 
тинчлик ва барқарорликни сақлашимиз керак. 
Энди Қозоғистонда ривожланишнинг янги 
босқичи бошланади. Бу ҳақиқий янгиланиш 
даври бўлади. Келинг, эгамен юртимизни 
биргаликда ривожлантирайлик. Мустақиллик 
халқимиз учун энг азиздир! Янги Қозоғистон-
ни биргаликда барпо этайлик! – деди Прези-
дент.

Қ. Тўқаев 8 февраль куни Ҳукуматнинг кен-
гайтирилган йиғилишида «Янги Қозоғистон» 
сиёсатининг устувор йўналишларини белги-
лаб берди.

«ҚОЗОҒИСТОН ХАЛҚИГА» 
ЖАМҒАРМАСИ ТАШКИЛ ЭТИЛДИ

Президент 11 январдаги нутқида «Қозоғис-
тон халқига» жамоат ижтимоий жамғармаси 
ташкил этилиши ва қандай тоифадаги ёрдам 
кўрсатилишини маълум қилди.

– Қозоғистон Конституцияга кўра, иж-
тимоий давлатдир. Давлат бу борада кенг 
қамровли ишларни амалга оширмоқда. Иж-
тимоий харажатлар республика бюджетининг 
50 фоиздан ортиғини ташкил этади. Лекин бу 
етарли эмас. Мамлакатимизнинг молиявий 
таянчи бўлган миллий жамғармамиз бор. Бу-
гун мен Қозоғистон халқига жамоат ижтимоий 
жамғармасини тузишни топшираман. Бу соғ-
ликни сақлаш, таълим ва ижтимоий қўллаб-
қувватлаш соҳасидаги долзарб масалаларни 
ҳал этишга хизмат қилади, – деди Давлат 
раҳбари.

Апрель ойида «Қозоғистон халқига» жа-
моат жамғармасига 126 млрд. тенге тушди. 
Жамғарма январь ойидаги ғалаёнда ҳалок 
бўлган полициячилар, аскарлар ва 13 нафар 
тинч аҳолининг оилаларига нақд тўловлар 
юборди. Бундан ташқари, «Қозоғистон хал-
қига» жамғармаси ногирон ва касалликка ча-
линган болаларга ёрдам кўрсатади.

УТИЛИЗАЦИЯ ЙИҒИМИ 
50 ФОИЗГА КАМАЙДИ

Президент Қасим-Жўмарт Тўқаев Парла-
ментдаги йиғилишда коммунал тўловларни 
қайта кўриб чиқишни топширди.

– Бу ишни амалга ошираётган «ӨКМ опе-
раторы» компанияси фаолияти тадбиркорлар 
ва кенг жамоатчиликда кўплаб саволлар туғ-
дирмоқда. Ҳатто бу хусусий ширкатга қарши 
жамоатчилик ҳаракати ҳам бўлган. Ҳукуматга 
утилизация тўловини «ӨКМ операторы» то-
монидан йиғишни тақиқлашни топшираман. 
Бу ишни хориждагидек давлат ташкилоти 
амалга ошириши керак. Йиғимларнинг ўзига 
келсак, уларнинг қийматларини қайта кўриб 
чиқиш керак, – деди президент.

NUR OTAN ПАРТИЯСИНИНГ НОМИ 
AMANAT ДЕБ ЎЗГАРТИРИЛДИ

– Сиёсий ташкилот номини “AMANAT” деб 
ўзгартириш таклиф қилинмоқда. Сир эмас-
ки, мен ҳам бу масала бўйича муҳокамада 
иштирок этганман. AMANAT – юртимиз, мил-
латимиз учун алоҳида маънога эга бўлган му-
қаддас тушунчадир. Бизнинг эгаменлигимиз, 
юртимиз ва бирлигимиз, бепоён заминимиз 
аждодларимиздан қолган омонатдир. Биз 
ана шу бебаҳо қадриятларни асраб-авайла-
шимиз ва келажакка етказишимиз керак. Бу 
давлатчилик анъаналарининг давоми, авлод-
лар ворисдошлигидир. Халқимиз ҳеч қачон 
омонатга хиёнат, ишончни суиистеъмол қил-
маган. Партия ана шу тамойилга амал қила-
ди, – деди Давлат раҳбари 1 март куни ўтган 
партия съездида.

Бундан ташқари, съездда “ADAL” сиёсий 
партияси AMANAT партиясига қўшилди.

ПРЕЗИДЕНТ ПАРТИЯ РАИСИ 
ЛАВОЗИМИНИ ТАРК ЭТДИ

– Мен партия раислигидан воз кечишиб, 
ташкилотни тарк этишимни айтгандим. Бу қа-
рорни амалга ошириш вақти келди. Бугундан 
эътиборан мен «AMANAT» партияси раис-
лигидан воз кечишга ва партиядан кетишга 
қарор қилдим. Бу қадам рамзий маънога эга. 
Шу муносабат билан барчангизга Президент 
сайловида билдирган ишончингиз ва қўллаб-
қувватлаганингиз учун миннатдорчилик бил-
дираман. Шунингдек, ҳал қилувчи паллада 
партия раҳбариятини ишониб топширганин-
гиз учун миннатдорчилик билдираман, – деди 
Президент партия съездида.

ПРЕЗИДЕНТНИНГ ЯҚИН ҚАРИНДОШЛАРИ 
ЛАВОЗИМ ЭГАЛЛАЙ ОЛМАЙДИ

Қозоғистонда Президентнинг яқин қарин-
дошларининг сиёсий мансаб ва квазидавлат 
компанияларида раҳбарлик лавозимларини 
эгаллаши қонуний равишда тақиқланади.

– Давлат раҳбари барча фуқароларга тенг 
имкониятлар берилишининг сўзсиз кафолати 
бўлиши керак. Шу боис Президентнинг яқин 
қариндошлари сиёсий давлат хизматчиси 

бўлиши ва квазидавлат шўъбасида раҳбар-
лик лавозимларини эгаллаши қонун билан 
тақиқланади. Менимча, бундай қоидани Конс-
титуцияга киритиш ортиқча бўлмайди, – деди 
Қасим-Жўмарт Тўқаев март ойидаги халққа 
йўллаган Мактубида.

Шу билан бирга, Президент мамлакатда 
Парламентнинг ролини сезиларли даражада 
ошириш, Президент ваколатларини босқич-
ма-босқич қисқартиришни таклиф қилди.

– Иккинчи масала – ҳокимият вакиллик 
органини қайта ташкил этиш. Президент ва-
колатларини босқичма-босқич қисқартириб, 
Парламентнинг ролини сезиларли даражада 
оширишимиз керак. Шундай қилиб, биз дав-
латимизнинг институционал муносабатини 
мустаҳкамлаймиз. Дарҳақиқат, мамлакати-
мизда ҳокимиятнинг вакиллик тармоғи кучли 
бўлиши керак. Халқ мандатини қўлга кирит-
ган депутатлар зиммасига юксак масъулият 
юкланади. Улар мамлакатимиз равнақида 
фаол иштирок этишлари керак, – деди Қозо-
ғистон Президенти.

ҚОЗОҒИСТОНДА ПАРЛАМЕНТНИНГ 
НУФУЗИ ОРТИБ БОРМОҚДА

– Қозоғистон тараққиётининг сиёсий йў-
налишини ўзгартириш учун барча қадамлар 
қўйилиши керак. Мен суперпрезидентлик 
бошқарув шаклидан кучли парламентга эга 
президентлик республикасига бутунлай ўтиш 
ҳақида фикр юритяпман. Бундай тизим ҳоки-
мият институтларининг мақбул мувозанатини 
таъминлайди ва мамлакатнинг барқарор 
ривожланишига хизмат қилади. Бизнинг ол-
димизда парламент ролини кучайтириш вази-
фаси турибди. Бу «Халқ овозини тинглайди-
ган давлат» концепциясини муваффақиятли 
амалга оширишга замин яратади. Келажакда 
қандай давлат бўлишимизни аниқ биламиз. 
Биз янги Қозоғистонни фуқаролик жамиятига 
эга самарали давлатга айлантирамиз. Бу бо-
рада биз «Кучли Президент –   нуфузли парла-
мент –   ҳисобдор ҳукумат» тамойилига амал 
қиламиз, – деди Президент Мактубида.

Бундан ташқари, Қ. Тўқаевнинг таъкидла-
шича, Сенатнинг президентлик квотаси қис-
қартирилиши керак.

– Биринчидан, Сенатни шакллантириш 
тартиби ва унинг қатор вазифаларини қайта 
кўриб чиқиш зарур. Президент Сенатдаги 
квотани назорат воситаси сифатида эмас, 
балки парламентдаги озчилик гуруҳларнинг 
овози ва фикрларини ҳисобга олиш дастаги 
сифатида кўриб чиқиши керак. Шу муносабат 
билан мен Сенатдаги Президент квотасини 
15 депутатдан 10 нафарга камайтиришга қа-
рор қилдим. Улардан беш нафари Қозоғистон 
халқи Ассамблеяси томонидан сайланмайди, 
балки номзоди кўрсатилади, – деди Қасим-
Жўмарт Тўқаев.

ПАРТИЯЛАРНИ РЎЙХАТГА 
ОЛИШ ОСОНРОҚ БЎЛАДИ

– Партияларни рўйхатга олиш тартиби ан-
ча осонлашади. Рўйхатга олиш чегарасини 
4 баравар – 20 минг кишидан 5 минг кишига 
камайтириш таклиф этилмоқда. Ҳудудларда-
ги вакиллар сони 600 нафардан 200 нафарга 
қисқартирилади. Партия ташкил этиш бўйича 
фуқаролар ташаббускор гуруҳларининг энг 
кам сони учдан бирга, яъни 1000 нафардан 
700 нафаргача қисқартирилади, – деди Пре-
зидент.

Унинг фикрича, бу кучли сиёсий партиялар 
пайдо бўлишига имкон берувчи қадамдир.

ЯНГИ ВИЛОЯТЛАР 
ТАШКИЛ ЭТИЛДИ

Президент ўз Мактубида Қарағанди ви-
лояти ҳудудида Улитау вилояти, Шарқий 
Қозоғистон вилояти ҳудудида Абай вилояти 
ва Алмати вилоятида Жетису вилоятлари 
ташкил этилишини эълон қилди.

Бундан ташқари, Қ. Тўқаев Қапшағай шаҳ-
рига Динмуҳамед Қўнаевнинг номини бериш-
ни таклиф қилди.

КОНСТИТУЦИЯНИНГ УЧДАН 
БИР ҚИСМИ ЎЗГАРТИРИЛАДИ, 

РЕФЕРЕНДУМ ЎТКАЗИЛАДИ

29 апрель куни Қозоғистон халқи Ас-
самблеясининг ХХХІ сессиясида Президент 
Қасим-Жўмарт Тўқаев Конституцияга ўзгар-
тиришлар киритиш бўйича республика рефе-
рендуми ўтказишни таклиф қилди.

– Ўзгартиришлар тарихий аҳамиятга эга. 
Биз давлатчилигимиз тараққиётининг янги 
босқичига қадам қўймоқдамиз. Бу ислоҳот-
лар амалга оширилгач, Конституцияга кири-
тилган ўзгартиришлар лойиҳаси Парламент 
томонидан кўриб чиқилади, деб ўйлагандим. 
Бу амалдаги қонунчиликда белгиланган 
тартиблардан биридир. Бироқ, кутилаётган 
кенг кўламли ва муҳим ўзгаришлар мамлакат 
келажагига сезиларли таъсир ўтказади. Шу-
нинг учун мен Конституцияга ўзгартиришлар 
киритиш бўйича республика референдумини 
ўтказишни таклиф қиламан, – деди Давлат 
раҳбари.

5 июнь куни ўтадиган республика рефе-
рендумида Конституциянинг 33 моддасига 
ўзгартириш киритиш масаласи кўтарилади.

Референдумда иштирок этаётан вилоят 
фуқароларининг камида учдан икки қисми ёқ-
лаб овоз берса, қарор қабул қилинади. Яъни, 
мамлакатнинг 17та вилоятидан 11тасида аҳо-
ли ёқлаб овоз берган бўлса, Конституцияга 
ўзгартиришлар киритилади.

    Қозоғистон ахборот агентликлари
 маълумотлари асосида.

Д. Минбай икки кун давомида 
Тўлебий туманида бўлди. Даст-
лабки кун Қаратўбе, Тасариқ, 
Қасқасу ва Алатау овулларига 
бориб, аҳоли билан учрашди. 

Унда учрашув иштирокчила-
рига референдумда кўриладиган 
масалалар, Конституцияга кири-
тиладиган ўзгартириш ва қўшим-
чалар ҳақида маълумот берилди. 
Шунингдек, у кўп болали оналар, 
кам таъминланган оилалар, ху-
сусий тадбиркорлар, имконияти 
чекланган фуқаролар, ёшлар 
билан мулоқотда бўлди. Иккинчи 
кун қишлоқ округларига партия-
дан тавсия қилинган ҳокимлар ва 
партиявий захира аъзолари би-
лан учрашди. Учрашувда туман 
ҳокими Т. Телғараев, вилоят мас-
лаҳати депутатлари Ғ. Елшибай 
ва Б. Айтқулов иштирок этишди. 
Фуқароларнинг талаблари ҳам 
эътибордан четда қолмади. Чу-
нончи, Қоратепа қишлоғи аҳо-
лисининг ичимли сув муаммоси 
халқ ноибининг шахсий назора-
тига олиниб, тегишли вазирлик-
лар орқали ҳал этилиши айтил-
ди. Д. Минбай Ленгер шаҳрида 
фахрийлар кенгаши аъзолари ва 
туман маслаҳати депутатлари 

билан ҳам ҳудудга доир муҳим 
масалаларни муҳокама қилди.

Келес ва Жетисай туманла-
рида бўлган Қудайберген Ержан 
чекка овулларни оралади. Ўшақ-
ти батир, Жузимдик, Бирлесу, 
Қўшқарата, Ш. Дилдабеков қиш-
лоқ округларининг деҳқонлар 
ва хўжаликлар раҳбарларининг 
таклифларини тинглаб, кўп бола-
ли ва кам таъминланган оилалар 
вакиллари билан учрашди. Абай 
қишлоғидаги ижтимоий хизмат 
кўрсатиш марказида оқсоқоллар 
билан учрашиб, сиёсий ислоҳот-
ларнинг асосий йўналишлари ҳа-
қида маълумот берди. Депутатга 
туман ҳокими Мурат Қадирбек 
ҳамроҳлик қилди. Маҳаллий 
аҳолининг шикоятлари юзасидан 
жамоат қабули ўтказиб, улар-
нинг таклиф ва мурожаатларини 
тинглади. Шунингдек, “Атамекен” 
МТПда кичик ва ўрта бизнес 
вакиллари, Асиқата кентида соғ-
ликни сақлаш соҳаси ходимлари 
ва зиёлилар билан суҳбатлашди. 
Ва сафар ниҳоясида республика 
референдуми штаби аъзоси Янги 
овул округидаги маҳаллий аҳоли 
билан тарғибот ишларини олиб 
борди.

Қайнар Абасов дастлаб Тул-
кибош тумани ҳокими Н. Бай-
ғутнинг Тастумсиқ ва Балиқчи 
қишлоқлари аҳолиси билан жа-
моат қабули ва ҳисобот йиғили-
шида иштирок этди. Амангелди 
ва Балиқчи қишлоқларида қад 
ростлаётган спорт мактаблари-
нинг қурилиши билан танишиб, 
бинокорлар билан учрашди. Тур-
кистон шаҳридаги сафарида “Ўт-
рор” ва “Бекзат” кичик туманлари 
аҳолиси билан Конститутциявий 
ислоҳотларнинг моҳиятини ту-
шунтириб, фуқароларнинг фикр-
мулоҳазаларини тинглади. Сўнг 
“Атамекен” МТПда ўтган кичик ва 
ўрта бизнес вакиллари билан уч-
рашувда Бейсен Тажибаев, маз-
кур муассаса директори Темур 
Нақипбеков ва вилоят маслаҳати 
депутатлари Х. Қўжабаев ва И. 
Намазбаевалар билан референ-
дум ҳақида фикр юритди.

Икки кун давомида Кентов 
аҳолиси билан учрашган Сирим 
Ертаев турли соҳа вакиллари 
иштирокида тарғибот-ташвиқот 
ишларини олиб борди. Кентов 
шаҳар шифохонаси жамоаси, 
тадбиркорлар билан учрашди. 
Хонтоғи овулидаги янги спорт 
залининг қурилиш майдонида 
бўлди. “Еңбек” ИЧШнинг “Сыбаға” 
дастури доирасида ишга туши-
рилган 120 бош йирик қорамолга 
мўлжалланган ферма фаолия-
ти билан танишди. Қусши ата, 
Байилдир, Ашисай қишлоқлари 
аҳолиси билан учрашиб, рефе-
рендумни қўллаб-қувватлашга 
чақирди. Шунингдек, С. Ертаев 
Кентов шаҳрининг 98 ёшли уруш 
фахрийси хонадонига ташри ф 
буюрди. Оқсоқол билан учрашув-
да вилоят маслаҳати депутати 
Қалийма Жантўреева ҳамроҳлик 
қилди. Фахрий депутатларни дуо 
қилиб, юртимизга тинчлик-хотир-
жамлик тилади.

Вилоят ҳокимининг 
матбуот хизмати. 

РЕФЕРЕНДУМ  ТАРFИБОТЧИЛАРИ ТУРКИСТОНДА
ҚР Парламенти Мажлиси депутатлари, “AMANAT” партияси 

қошида ташкил этилган республика штаби аъзоларининг Тур-
кистон вилояти фуқаролари билан учрашувлари 12 май куни 
бошланди.

Дархан Минбай, Қудайберген Ержан, Қайнар Абасов ва Си-
рим Ертаев умумхалқ референдуми арафасида аҳолини ушбу 
сиёсий палладан воқиф этиш тадбирларида иштирок этиш-
моқда.

(Давоми. Боши 1-бетда).

Ҳукумат тасдиқлаган “Аҳо-
ли даромадини 2025 йилгача 
ошириш бўйича мажмуавий ре-
жа”га мувофиқ “Kazakh Tourism” 
Миллий компанияси» ҲЖ томо-
нидан 25та тадбир ўтказиш ре-
жаланган. Айни пайтда “Kazakh 
Tourism” Миллий компанияси» 
ҲЖ ва “Карвон сарой” тадбирлар 
режасини пухталамоқда. Тадбир-
лар август ойида бошланади. 

Байрам тадбирларини уюшти-
риш ва хизмат кўрсатиш сифати-
ни яхшилаш натижасида “Карвон 
сарой”га ташриф буюраётган 
сайёҳлар ва меҳмонлар сони 
ошмоқда. 4 ой натижаларига кў-
ра, “Ҳазрат Султон” мажмуасига 
келувчилар сони 180 минг одам-
ни ташкил қилди. Шу туфайли 
минтақадаги санаторийларга 
келувчилар ҳам кўпайди. Байрам 
кунлари меҳмонхоналар тўлди. 

Сайёҳлик соҳасида фаолият 
юритаётган тадбиркорлар билан 

алоқа мустаҳкамланиб, сайёҳлик 
иншоотларини ижтимоий тармоқ-
ларда тарғибот қилиш фаоллаш-
ди. Алмати вилоятининг “Лимон” 
сайёҳлик оператори бир-икки 
кунлик сафарлар ташкил этмоқ-
да, ҳафтасига икки марта 50 ки-
шидан меҳмон келмоқда. “Визит 
Туркестан” туроператори март ва 
апрель ойларида шаҳар бўйлаб 
300дан зиёд саёҳат уюштирди. 

Вилоят раҳбари сайёҳлик 
инфратузилмасини такомил-
лаштириш, соҳадаги ишни янада 
жонлантиришни топширди. Му-
ҳим масалаларни ҳал этиш юза-
сидан аниқ топшириқлар берди.

Туркистон шаҳрида қурилиш 
ишлари билан бирга кўкаламзор-
лаштириш ва ободонлаштириш 
ҳам жадал юритилмоқда. Ша-
ҳардаги истироҳат боғлари ва 

хиёбонлар ҳудуди 500 гектарга 
етди. Ўтқазилган дарахт кўчат-
лари сони 1 миллионга етди, 70 
минг гектар ерга гул кўчатлари 
экилди. 

Девон мажлисида истиро-
ҳат боғлари ва хиёбонларни 
парваришлаш, ички суғориш 
тизимининг аҳволи, шўъбаларни 
кўкаламзорлаштириш юзасидан 
амалга оширилган ишлар ҳақида 
маълумот берилди. Туркистон 
шаҳри ҳокими Нурбўл Турашбе-
ковнинг маълум қилишича, ре-
жага биноан жорий йилда шаҳар 
ҳудудида 250 минг дона дарахт 
кўчати ўтқазилса, 128 гектар 
ер майсазорга айлантирилади. 
Шўъбалар босқичма-босқич ша-
ҳар тасарруфига ўтказилмоқда.  

Вилоят ҳокимининг 
матбуот хизмати. 

ТУРКИСТОНДА САЙЁҲЛИК 
ЖАДАЛ РИВОЖЛАНМОҚДА

Минтақа раҳбари Туркистоннинг тарихи 
теранлигини таъкидлаб, уни тараққий эт-
тириш режалари билан ўртоқлашди.

– Турклар – қозоқ халқи учун қардош. 
Яқинда мамлакатимиз Президенти Қасим-
Жўмарт Тўқаев Туркияга давлат сафари 
билан борди. Туркия давлати улкан эҳти-
ром билан қарши олди. Учрашувда икки 
томонлама шартномалар имзоланди. Турк 
сармоядорлари Туркистоннинг тараққиё-
тига ҳисса қўшмоқдалар. Халқаро аэро-
портнинг қурилиши жуда қисқа муддатда 
якунланди. Ҳозир замонавий шифохона 
қурилиши юритилмоқда. Турк кенгаши 
доирасида Туркистонда махсус эркин иқ-
тисодий ҳудудлар барпо этишга ҳозирмиз. 
Биз Анқара билан янги технологияларни 
ҳамкорликда жорий қилиш, шунингдек, 
фан ва сайёҳликни ривожлантиришдан 
манфаатдормиз, – деди Ў. Шўкеев.

Ўз навбатида Анқара губернатори Ва-
сип Шахин Туркистон шаҳрининг қисқа 
вақтда янгича қиёфа кашф этганини эъти-
роф этиб, вилоят ҳокимига миннатдорчи-
лик билдирди. У Анқара шаҳрини ривож-
лантириш тажрибаси билан ўртоқлаш ди.

Меҳмонлар Туркистон шаҳридаги та-
рихий обидаларни кўздан кечириб, маъ-
мурий-тадбиркорлик ҳудудидаги янги ин-
шоотларни ораладилар.

 Вилоят ҳокимининг 
матбуот хизмати.

АЛОҚАЛАР МУСТАҲКАМЛАНАДИ

Минтақа раҳбари Ўмирзақ Шўкеев Туркистон вилоятига ташриф буюрган Анқара шаҳрининг 
губернатори Васип Шахин билан учрашди. Улар икки томонлама алоқалар истиқболини муҳока-
ма қилишди. Учрашувда жамият ҳаётининг турли соҳаларида ҳамкорликни мустаҳкамлашга доир 
фикрлар илгари сурилди.

ТЎҚАЕВ ИСЛОҲОТЛАРИ: 
ҚОЗОҒИСТОНДА ЯНГИ СИЁСИЙ 

МАДАНИЯТНИНГ ШАКЛЛАНИШИ

� 5 июнь – умумхалқ референдуми

Германиялик енгилмас боксчи Мусо Ямак рингда вафот этди.

Ҳужжатда вилоят фаоллари ва 
меҳнат ташкилотларига “Самұрық-
Қазына” ҲЖ томонидан услубий ёр-
дам ва маслаҳатлар бериш назарда 
тутилган. Бундан буён жамғарма 
тасарруфидаги компанияларда хо-
димлар ва топ-менеджерлар ора-
сида юзага келадиган барча меҳнат 
низолари жамғарма вакиллари иш-
тирокида ҳал этилишига келишиб 
олинди. 

Жамғарма вакиллари “Касаба 
уюшмалари фаолларининг корпора-
тив мактаби” лойиҳаси доирасида 
касаба уюшмаларининг етакчилари 
ва медиация комиссияларининг 
вакиллари учун ўқув семинарлари 
ўтказади. Жамғарма корхоналарда-

ги ижтимоий ва меҳнат баҳсларини 
ҳал этиш юзасидан тажриба алма-
шишга тайёр. Тузилган меморандум 
ижтимоий-меҳнат соҳасини ривож-
лантириш ва ижтимоий ташаббус-
ларни амалга оширишга ижобий 
таъсир кўрсатади. 

Хизмат сафари давомида “Самұ-
рық-Қазына” ҲЖ делегацияси жам-
ғарма тасарруфидаги минтақада 
жойлашган  корхоналари – “Қазпоч-
та” ҲЖ филиаллари, “Қазақтелеком” 
ҲЖ, “Қаратау” МЧБ ва бошқа ташки-
лот жамоалари билан учрашди.

Вилоят ҳокимининг 
матбуот хизмати.

МУҲИМ  МЕМОРАНДУМ  
ИМЗОЛАНДИ

“Самұрық-Қазына” 
ҲЖнинг Жамоатчилик 
билан алоқалар ва ўз-
гаришларни бошқарув 
бўйича ижроия дирек-
тори Ғибрат Ауғанов 
хизмат сафари билан 
Туркистон вилоятига 
ташриф буюриб, ви-
лоят ҳокимининг ўрин-
босари Улан Тажибаев 
билан учрашди. Унда 
томонлар “Ижтимоий-
меҳнат муносабатлари-
ни созлаш ва ижтимоий 
ҳамкорликни ривож-
лантириш соҳасидаги 
ўзаро ҳамкорлик тўғри-
сида”ги меморандумни 
имзолашди.

Унда Туркистон вилояти ва Шимкент 
шаҳрининг зиёлилари, тадбиркорла-
ри, давлат ва жамоат ташкилотлари 
вакиллари иштирок этишди. Нотиқлар 
Давлатимиз раҳбари Қасим-Жўмарт 
Тўқаевнинг Янги Қозоғистонни барпо 
этиш ташаббусини халқимиз қизғин 
қўллаб-қувватлаётганини таъкидлаш-
ди. “Жанубий Қозоғистон” газетасининг 
бош муҳаррири А. Сотволдиев ҳозирги 
кунда жамиятимизда амалга ошири-
лаётган ижобий ўзгаришларга тўхта-
либ, бу борада этнооммавий ахборот 
воситалари зиммасига улкан вазифа-
лар юкланганини таъкидлади.

“Жанубий Қозоғистон” газетасининг 
махсус мухбири Ш. Мадалиев Тур-
кистон ва Кентов шаҳарлари, Саврон 
туманида обунани ташкил қилишга 
доир илғор тажрибаларни баён қилди. 
Жумладан, Туркистон шаҳар ўзбек 
этномаданият бирлашмаси раиси Б. 
Ирисметов раҳбарлигида оқсоқоллар 
ва жамоатчи обуначиларнинг самара-
ли фаолият юритаётгани таъкидланди.

Тадбирда, шунингдек, ўзбек тилида-
ги ягона давлат газетаси – “Жанубий 
Қозоғистон”нинг ёш авлод тарбияси, 
қадриятларимиз, урф-одатларимизни 
тарғибот қилиш, ёрқин келажагимиз 
учун нақадар зарурлиги ҳақида муло-
ҳазалар юритилди.

Умрини ёшлар тарбиясига ба-
ғишлаган зиёли отахон Турсунхўжа 
Хонхўжаев обуна борасидаги ло-
қайдлик ҳақида куйиниб мулоҳаза-
ларини билдирди.

– Ёшлар газета ўқимаса, китоб ўқи-
маса, улар қандай қилиб келажакни 
қуриши мумкин? Болаларни китобга, 
газетага қизиқтириш учун оилада ота-
онадан бошлаб, мактаб директорлари, 
устозлар ҳаммаси бир ёқадан бош 
чиқариб ишлашлари керак. Масалан, 
синфда 20 ўқувчи бўлса, ўқитувчи ҳар 
бир ўқувчига сен – тарих ҳақида, сен 
– адабиёт, сен – шеърият, қурилиш, 
кундаликдаги давлат ахборотлари ҳа-
қида маълумот тўплайсан, деб ҳар 5-10 

кунда нималар билишини сўраб турса, 
ўқувчилар ўртасида, «у билган нарсани 
нега мен билмайман?», деган интилиш 
– рақобат пайдо бўлади, – деди у. – “Бу 
газетага обуна бўлмаймиз”, деган мак-
таб директорлари калтафахм шахслар 
ва улар бу лавозимга лойиқ эмас.

Ҳар бир ота-она фарзанди учун, 
уларнинг келажаги учун вақт ажратиб, 
жон куйдирса, улар билан ҳар куни 
гаплашиб, қалбига кира олса, илмга, 
таълимга муҳаббати янада кучаярди. 
Минг афсуски, илм-таълимдан хабари 
йўқ оилаларда гўдакнинг тили чиқиши 
билан ҳақорат сўзларини ўргатадиган 
айрим ота-оналарни учратяпмиз. Де-
моқчиманки, фарзандларимизни маъ-
навий соғлом, ватанпарвар, баркамол 
инсон сифатида тарбияласак, улар 
келажакда миллий қадриятларимизга, 
урф-одатларимизга, тилимизга содиқ 
бўлишади. 

Туркистонлик зиёлиларнинг “Жа-
нубий Қозоғистон” газетасига обуна 
масаласидаги эзгу ташаббуси таҳсинга 
лойиқ. Улар мактабнинг илғор ўқувчи-
ларини рағбат сифатида вилоят газе-
тасига обуна қилиб келишмоқда.

– “Жанубий Қозоғистон” – ҳар бир 
хонадонга” анъанавий акциясига му-
носиб ҳисса қўшиш ҳар биримизнинг 
фуқаролик бурчимиз. Мамлакатимиз 
мустақиллиги билан тенгдош, тинчлик, 
тотувлик, тараққиёт каби улуғ неъмат-

ларни она тилимизда тарғиб қилаёт-
ган ушбу нашрни қўллаб-қувватлаш, 
чоп этилаётган мазмунли мақолалар, 
расмий хабарлар, янгиликларни ўқиб, 
баҳраманд бўлишга чақираман. Бои-
си таҳририят ходимлари, "Жанубий 
Қозоғистон" газетаси 30 йилдан зиёд 
вақтдан буён элимиз минбари сифати-
да, жамиятда ахборий-сиёсий вазият-
нинг ижобий шаклланишига самарали 
ҳисса қўшиб келмоқда. Туркистон – 
туркий оламнинг маънавий пойтахти. 
Бу мақом вилоятимизда истиқомат 
қилаётган ҳар бир миллатдошимиз-
га юксак масъулият юклайди. Барча 
тадбиркорларни, барча ҳимматли юрт-
дошларимизни обуна аталмиш ушбу 
хайрли ишга уюшқоқли ҳисса қўшишга 
чорлаймиз. 

Обунада ўзаро мусобақадош бўлай-
лик. Бундан жамиятимиз фақат ижобий 
самара кўради, – деди тадбирда сўзга 
чиққан фахрий ўқитувчи Замир Му-
ҳаммаджонов.

Техника ва технологиялар қанчалик 
ривожланмасин, босма сўзининг куч-
қудратини ҳозирча ҳеч ким инкор эта 
олмайди. Матбуот ишончли ахборот 
етказиб, жамоатчилик фикрини шакл-
лантириб, жамиятга фойда келтираёт-
ган экан, унинг келажагига лоқайд 
бўлмайлик.

М. ЭЛТОЕВА.

� Акс-садо

"ЖАНУБИЙ ҚОЗОҒИСТОН" –
ҲАР БИР ХОНАДОНГА!

Аввал хабар қилганимиздек, 
ўтган ҳафтада Шимкент шаҳ-
рининг Сайрам мавзесидаги 
71-мактабда «Янги Қозоғистон-
ни барпо этишда этнооммавий 
ахборот воситаларининг ўрни» 
мавзуида анжуман ўтди.

Минбарга таклиф этилган халқ 
ноиби ҚХАнинг 29 апрелдаги сессия-
сида мамлакат раҳбари Қ. Тўқаевнинг 
жорий йил 5 июнда Конституцияга ўз-
гартиришлар ва қўшимчалар киритиш 
юзасидан референдум ўтказишни эъ-
лон қилганини маълум қилиб, жамият-
да сиёсий ислоҳотларнинг ўтказилиши 
давр тақозоси эканини таъкидлади. 
– Бу ўзгаришлар ким учун? Албатта, 
қозоғистонликлар учун. Шунинг учун 
барчамиз ҳаётимиздаги улкан тарихий 
жараёнда фаол иштирок этайлик, – 
дея анжуман иштирокчиларига муро-
жаат қилди депутат. 

– Бош Қомусимизнинг учдан бир 
қисми янгиланади, – деди у. – Қо-
зоғистоннинг ҳар бир фуқароси жа-
миятимизда рўй бераётган сиёсий 
ўзгаришлар моҳиятини тўғри тушуниб, 
Янги Қозоғистонни барпо этишда фаол 
иштирок этиши зарур. 

Кўзда тутилган ислоҳотларнинг 
мақсади – “суперпрезидентлик” бош-
қарувидан бутунлай воз кечиш, кучли 
парламентга эга президентлик рес-
публика шаклига ўтишдир. Шунингдек, 
янги Конституцияда давлатни бош-
қаришда фуқароларнинг иштирокини 
кенгайтириш мақсадида ер ва ер ости, 
сув, ўсимлик ва ҳайвонот дунёси, 
бошқа табиий бойликларнинг халққа 
тегишли экани тўғрисидаги меъёр аниқ 
ва қатъий белгиланади.  

Депутат мазкур тадбирга ташриф 
буюрган туркистонлик газета фидойи-
ларининг обунани ташкил қилишдаги 

саъй-ҳаракатларини юксак баҳолаб, 
барчани улардан ибрат олишга чақир-
ди. Айниқса, унинг: “Газета – жамия-
тимизнинг кўзи, юраги ва қалбидир”, 
деган сўзлари кўплаб юртдошларимиз 
учун ибратга лойиқ  фикр бўлди. 

– Газета тарихига назар солсак, 
унинг адади сезиларли даражада ка-
майган ва кўпайган даврлар бўлган, 
– деди Фахриддин Қоратоев. – Хона-
донларни, корхона ва муассасаларни 
оралаб, ташкилот ва идораларга 
бориб, унинг ададини 16 мингдан 
оширишга муваффақ бўлдик. Дарвоқе, 
“Жанубий Қозоғистон” – ўзбек этноси 
вакиллари учун “Егемен Қазақстан”, 
“Казахстанская правда” каби нуфузли 
ҳамда қадр-қимматга эга нашр. Чунки, 
унинг саҳифаларида Президентимиз-
нинг Фармонлари, Мактублари ва бош-
қа меъёрий ҳужжатлар, Парламент 
томонидан қабул қилинаётган янги 
Қонунларга бағишланган мақолалар 
чоп этилади. Ушбу маълумотларни 
она тилида ўқиш ва ўзлаштириш учун 
муштарийларга барча имкониятлар 
яратилган.  

Қозоғистондаги ўзбек этноси вакил-
лари Янги Қозоғистонни барпо этиш-
да пешқадам бўлсин, дегим келади. 
Давлат тилини ўрганишда бошқалар 
биздан ибрат олсин. Оқсоқолми, жур-
налистми ёки оддий ишчими, рефе-
рендумда якдиллик билан иштирок 
этиб, барчага ибрат бўлайлик! Сўзим-
ни қуйидаги шеърий мисралар билан 
якунламоқчиман:

Аё кўнглим, жонинг бўлсин омонда,
Хушёрлигинг мастлар 
                                 билмаса, билмас.
Қадрдонлар қадринг 
                                 билсин жаҳонда,
Қадрини билмаслар 
                                  билмаса, билмас.
Тақдир сенга насиб этмиш навони,
Сен мудом сайр айла ўшал дунёни.
Юлдузлар юз ювган зилол дарёни,
Хазон хору хаслар билмаса, билмас.
Боғингда очилмиш оташин гуллар,
Гул эмас муҳаббат шарори улар.
Оташ, алангани ёнганлар билар,
Лаҳзалар, нафаслар 
                                билмаса, билмас... 

– Ҳа, ҳозир Нур-Султан шаҳри-
да, Парламент Мажлиси депутати 
сифатида фаолият юритаётган Фах-
риддин Қоратоев “Жанубий Қозо-
ғистон” газетаси билан доимий ало-
қада, – деди газета бош муҳаррири 
А. Сотволдиев. – Жумладан, ўтган 
йили унинг ёрдамида “Қазпошта” ҲЖ 
билан тузилган шартнома асосида га-
зетамизнинг Қозоғистон Республикаси 
ҳудудида тарқатилишига эришдик. Бу 
газетамиз нуфузини ошириб, бошқа 
вилоятларда ҳам муштарийлар сони-
нинг кўпайишига имконият яратди.

А. Сотволдиев таҳририят номидан 
Фахриддин Қоратоевга миннатдорчи-
лик билдирди ва келгусидаги фаолия-
тига муваффақият тилади. 

З. МЎМИНЖОНОВ.

“Жанубий Қозоғистон” газетаси жон-
куярлари ва фидойиларининг сони 
йилдан-йилга ошмоқда. Бунинг нақадар 
тўғрилигига “Янги Қозоғистонни барпо 
этишда этнооммавий ахборот восита-
ларининг ўрни” мавзуида яқинда ўтган 
конференцияда яна бир бор амин бўлдик. 

Айниқса, тадбирда ҚР Парламент Маж-
лиси депутати, газетамизга 2004-2006, 
2015-2016 йилларда раҳбарлик қилган 
Фахриддин Қоратоевнинг иштироки жа-
моамиз ходимларини янада руҳлантир-
ди.

Фахриддин ҚОРАТОЕВ: 

“РЕФЕРЕНДУМДА 
БАРЧАГА ИБРАТ 
БЎЛАЙЛИК!”

Инсон ва жамият

Газета ҚР Маданият ва ахборот вазирлиги 
томонидан 2020 йил 21 апрелда рўйхатга 

олиниб, KZ34VPY00022503 гувоҳнома 
берилган.

МАН ЗИ ЛИ МИЗ: 160023, Туркистон шаҳри, 
"Жаңа қала" кичик тумани, 
11-кўча, 26-бино, 3-қават. 

Те ле фон: 53-93-17. Те ле факс: 53-92-79. 
Бухгалтерия: 39-16-44. +7-747-701-50-55

Электрон почта: janubiy@inbox.ru

Туркистон, Кентов — Шомирза МАДАЛИЕВ. 8(72533) 2-40-07. 

Тўлебий — Баҳорой ДЎСМАТОВА. 8(72547) 6-07-16. 

Қазиғурт — Хуршид ҚЎЧҚОРОВ. +7-701-447-37-42.

Сайрам — Мухтабар УСМОНОВА.  +7-707-257-97-36.

Тулкибош — Мунира САЪДУЛЛАЕВА. +7-747-144-60-71.

Обуна, реклама ва эълонлар — Зокиржон МЎМИНЖОНОВ. +7-702-278-96-90

Масъул шахслар:

Ада ди – 12000 ну с ха.
“ERNUR-print” МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Бу юрт ма: 
1278. Навбатчи муҳаррир: Хуршид ҚЎЧҚОРОВ.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир – 
Алишер Ғофуржон ўғли 

СОТВОЛДИЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 
газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

Мансур Матмусаев раҳ-
барлик қилаётган “Қарноқ” 
умумий ўрта мактабида 
таълим олаётган ўқувчилар 
устозларидан теран билим 
олиб, фан олимпиадалари-
да,  мусобақаларда  фаол 
иштирок этиб, юксак чўққи-
ларни забт этишмоқда.

Иқтидорли ўқувчиларни 
қўллаб-қувватлаш ва би-
лимга қизиқишини ошириш 
мақсадида “Ёрқин келажак 
калити – билимда” мавзуи-
да тадбир ўтказилди. Унда 
вилоят, шаҳар, республика 
олимпиадалари  совриндор-
лари ва ғолиблари, халқаро 
FLEX- 2022 дастури ғолибла-
ри, фан  мусобақалари ҳамда 
спорт, ҳарбий-ватанпарвар-
лик мусобақалари ғолиблари, 
уларнинг ота-оналари, устоз-
лари тантанали равишда тақ-
дирланди. Тадбирда шаҳар 
таълим бўлими услубиятчиси 
Ғазиза Исабекқизи, Қарноқ 
қишлоқ ўзбек этномаданият 
бирлашмаси раиси Бекзод 
Ҳабибов, RESULT SCHOOL 
ўқув маркази раҳбари Достон 
Абдалиев, мактаб ота-оналар 
қўмитасининг раисаси Ниҳо-
ла Иброҳимовалар, мактаб 
маъмурияти, ота-оналар, ус-
тозлар ва ўқувчилар иштирок 
этишди. Умумтаълим фанла-
ри бўйича шаҳар миқёсида 

мактабимизда ўтказилган 
олимпиадада 33 ўқувчи қат-
нашиб, 17 ўқувчи фахрли 
ўринларни эгаллади. 1-ўрин-
ни эгаллаган 6 ўқувчи вилоят 
олимпиадасига йўлланма ол-
ди. 2-ўринни 2 ўқувчи, 3-ўрин-
ни 8 ўқувчи, эгаллади “Мақ-
тов қоғози” билан 1-ўқувчи 
тақдирланди. Вилоят олим-
пиадасида 6 ўқувчи иштирок 
этиб, 4 ўқувчи ғолибликни 
қўлга киритди.

Дилнура Абдураимова, 
10-синф ўқувчиси. Қозоқ тили 
ва адабиёти фанидан 1-ўрин-
ни эгаллади, ўқитувчиси Дил-
дора Ҳошимова. 

Доно Йўлдошева, 10-синф 
ўқувчиси. Ўзбек тили ва ада-
биёти фанидан. 2-ўринни 
эгаллади, фан ўқитувчиси  
Раҳбар Отаметова.

Отабек Тўлқинов, 9-синф 
ўқувчиси инглиз тили фани-
дан 2-ўринни эгаллади, ўқи-
тувчиси Гулзиё Маҳмудова. 

Д и а н а  Н у р м а т о в а ,  
11-синф ўқувчиси. Биология 
фанидан 3-ўринни эгаллади, 
ўқитувчиси  Донохон Мирзаҳ-
медова. 

  Республика олимпиада-
сига йўлланма олган Дилнура 
Абдураимова кумуш медаль 
соҳибаси бўлди.

Республика олимпиада-
сининг якуний натижаларига 

биноан “Қарноқ” умумий ўр-
та мактаби республикадаги 
“Пешқадам 200 мактаб” рўй-
хатига кирди.

Халқаро FLEX  - 2022 
дастурида иштирок этган 
10-синф ўқувчиси Муяссар 
Бекмуродова ғолиб чиқиб, 
келгуси йили АҚШда 1 йил 
бепул билим олиш грантига 
эга бўлди.

Олимпиада ғолиблари би-
лан мусобақа совриндор-
лари, уларнинг ота-онала-
ри, ўқитувчилари, ҳомийлар, 
мактаб жамоаси, “Қарноқ” 
мактабининг касаба уюшмаси 
томонидан пул сертификат-
лари, қимматбаҳо совғалар, 
медаль ва ташаккурномалар 
билан тақдирланди.

Ушбу тадбирни ташкил 
этган  мактаб директори Ман-
сур Матмусаев, директорнинг 
илмий ишлар бўйича муовини 
Дилшод Отаметовдан чексиз 
миннатдормиз.

Ёшларимиз билимли, кела-
жагимиз порлоқ бўлсин! Би-
лимли ёшлар келажагимиз-
нинг ишончли кафолатидир.

“Қарноқ” умумий ўрта
 мактабининг ўзбек тили

 ва адабиёти бирлашмаси.

Тасвирда: тадбирдан лав-
ҳа . 

� 2022 – Болалар йили 

  "ҚАРНОҚ" МАКТАБИНИНГ 
ИҚТИДОРЛИ ЎҚУВЧИЛАРИ 

Сайрам тумани, Оқсувкент 
қишлоғидаги Ойбек Юсвалиев 
раҳбарлик қилаётган 82-сонли 
Б. Наметов номли асосий ўрта 
мактабда «Бошланғич  синф-
ларда қозоқ тили дарсларида 
ахборот коммуникация техно-
логиялари кўникмаларини ўз-
лаштириш ва ривожлантириш» 
мавзусида туман семинари 
ўтди.

Тадбирда ўқитувчилар меҳ-
монлар иштирокида очиқ дарс-
лар ўтишди. Хусусан, 1-«А» 
синф раҳбари З. Қодирқулова 
ўзбек тилидан «Қарама-қарши 

маъноли сўзлар», «Тайёрлов 
синфи бўйича савод ва ёзув 
асослари»дан камина «Топиш-
моқ айта оламиз. Ж товуши ва 
ҳарфи», 2-«А» синфида қозоқ 
тили муаллимаси Р. Адҳамова 

«Бейсенбіде тауға шығамын!»,  
2-«Ə» қозоқ синфида М. Ма-
диева «Сан есім» мавзуларида 
очиқ дарс ўтишди. Математика 
фани муаллимаси М. Мавлон-
қулова, қозоқ тили муаллимаси 
М. Тошпўлатованинг «Сеҳрли 
копток» мавзуидаги дарси ҳам 
сермазмун ва қизиқарли ўтди. 

Тадбирда мактабимиз барча 
муаллимлари фаол иштирок 
этишди. Семинар поёнида туман 
таълим бўлимининг бошланғич 
синфлар бўйича услубиятчиси 
Ж. Шодмонов ва ўқитувчилар 
тадбир ҳақидаги фикр-мулоҳаза-
лари билан ўртоқлашишди. Мак-
таб директори А. Юсвалиев, ди-
ректорнинг муовини Х. Жуманов 
тадбирда фаол иштирок этган 
муаллимларга миннатдорчилик 
билдиришди. 

Шафоат ХАЙРУЛЛАЕВА,
Б. Наметов номли

мактаб муаллимаси.

ЖАНУБИЙ ҚОЗОҒИСТОН ДАВЛАТ ПЕДАГОГИКА 
УНИВЕРСИТЕТИ 

ИЛМГА ТАШНА ТАЛАБГОРЛАРНИ ЧОРЛАЙДИ!

ЎЗ КАСБИНГИЗНИНГ МОҲИР УСТАСИ БЎЛИШНИ 
ХОҲЛАЙСИЗМИ?

ИЛМДА ЮҚОРИ ЧЎҚҚИНИ ЭГАЛЛАШНИ ИСТАЙСИЗМИ?

СЕВИМЛИ УСТОЗ БЎЛИШ СИРЛАРИНИ ЭГАЛЛАГИНГИЗ КЕЛАДИМИ?

БИЗ БИЛАН БИРГА ТАҲСИЛ ОЛИНГ: ТАЛАБАЛИК ҲАЁТИНГИЗ
МАЗМУНЛИ КЕЧАДИ!

БИЗНИ ТАНЛАНГ, АДАШМАЙСИЗ!

ЯМТ ТАЛАБЛАРИ
ТАНЛОВ ФАНЛАРИ:

1. ҚОЗОҚ ТИЛИ
2. ҚОЗОҚ АДАБИЁТИ

«6В01706 – ЎЗБЕК ТИЛИ ВА АДАБИЁТИ 
ЎҚИТУВЧИСИНИ ТАЙЁРЛАШ» 
ИХТИСОСЛИГИГА МАРҲАБО!

ОҲИҲИР УР УР УУУСТАСТАТАСТАСТАСИСИСИ И С БЎБЎЛБЎЛБЎЛЛЛИИИШНИ

СТАЙАЙСССИЗМЗМЗМИЗМИЗМИ?И?И?

ШШН

МИ??

ЯМЯМЯМЯМЯМТТТТ ТТТТАЛ
ТАТАТАНЛНЛООВ Ф

Шимкент ш., 
А.Байтурсинов кўчаси, 13

Мурожаат учун алоқа 
рақамлари: 87784004097

телеканали

Маълумот учун телефoнлар: 
+7 (7253) 35 30 31, +7 (747) 944-08-25.

«Тurkistan» телеканалида бир дақиқали реклама материаллари-
ни жойлаштириш – 34000 тенгедан бошланади.

Тurkistan Times янгиликлар дастурига лавҳа тайёр-
лаш  ва жойлаштириш – 250 000 тенгедан.

“Жаңа толқын” ахборот-кўнгилочар 
дастурига лавҳа тайёрлаш ва жой-
лаштириш – 150 000 тенгедан 
бошланади.

Барча реклама ва эълонлар эрталабки соат 08:00дан 
  кечки соат 24:00гача эълон қилинади ва Қозоғистон,     
     Қирғизистон, Туркия, Озарбайжон Республикалари, 
       Туркманистон ва Венгрия ҳудудларида эфирга узатилади.

Телеканалга реклама берувчини жалб 
қилган ҳамюртларимизга буюртма миқдорининг

   фоизи миқдорида агентлик 
мукофоти тўланади.

Кўламдор реклама-ахборот материаллари учун 
чегирмалар мавжуд.

Телеканал маъмурияти. 

ҳамкорликка 
            чақиради

Туркистон шаҳридаги Али-
шер Навоий номли мактаб ди-
ректори Ҳикматулла Ажиметов 
(тасвирда) фахрий ҳордиққа 
чиқиш тараддудида. У 1959 
йил 27 апрелда Саврон қишло-
ғида Ибодулла ота ва Зебиш 
ая хонадонида дунёга келди. 
Шароф Ниёзов номли ўрта 
мактабни 1976 йили “Олтин 
медаль” билан тамомлади. Илк 
устози – математика  ўқитувчи-
си Башорат Отахонова орқали 
аниқ фан – математикага қизи-
қиши кучайди.  

Ҳ. Ажиметов 1981 йили Тош-
кент Давлат университетининг 
математика факультетини аъло-
га тамомлади. Сўнг Туркистон 
шаҳрида шу соҳа бўйича самара-
ли меҳнат қилмоқда. Илк меҳнат 
фаолиятини Ш. Ниёзов номли ўр-
та мактабда математика ўқитув-
чиси сифатида бошлади. 1986 
йилдан Туркистон туман таълим 
бўлимида нозир бўлиб ишлади. 
Билими, ташкилотчилик қобилия-
ти инобатга олиниб,  1992 йили 
Шароф Ниёзов номли ўрта мак-
табга директор этиб тайинланди. 
У раҳбарлик қилган йилларда 
мактаб кўп бора муваффақият 
чўққиларини забт этди. Ушбу 
даргоҳда ҳам устоз ҳам ҳамкасб 
бўлган Турсунбой Алиев, Аб-
дулла Йўлдошев, Эргаш Диме-
тов, Махфират Матҳолиқовалар-
дан  маҳорат сирларини ўрганди.  

2010 йил сентябридан шаҳар-
даги А. Навоий номли 13-сонли 

мактаб-гимназияда директор 
лавозимида самарали меҳнат 
қилмоқда. Раҳбар сифатида 
ўқувчиларга сифатли таълим 
бериш ҳамда мактаб атрофини 
кўкаламзорлаштириш, ободон-
лаштиришга алоҳида эътибор қа-
ратди. Илм маскани вилоят, рес-
публика танловларида совринли 
ўринларни эгаллаб  келади. Йил 
сайин мактаб ўқувчилари  “Олтин 
белги” ҳамда “Имтиёзли аттес-
тат”га ноил бўлмоқда. Мактабда 
шаҳар ва вилоят семинарлари 
ўтказиб турилади.

2013 йилдан эътиборан мак-
табда электрон ўқув тизими 
жорий этилган. 2020 йилнинг 
февраль ойида 2 кабинетга давр 
талабига мувофиқ SMART па-
нель ўрнатилиб, ўқув жараёнида 
қўлланилмоқда. 4та информа-
тика синфхонаси замонавий та-
лабга мувофиқ жиҳозланган. 
Химия хонаси давр талабига 
мувофиқ замонавий  ускуналар 
билан  таъминланган.

Ҳикматулла Ибодулла ўғли-
нинг узоқ йиллик самарали меҳ-
нати муносиб баҳоланиб,  И. Ал-
тинсарин номидаги медаль, “Қо-
зоғистон Республикаси маориф 
соҳаси фахрий ходими”, “Касаба 
уюшмасида хизмат кўрсатган 
ходим” кўкрак нишони, ҚР Фан ва 
таълим вазирлигининг фахрий 
ёрлиғи, ташаккурномалар билан 
мукофотланган.

Оила – муқаддас қўрғон. 
Умр йўлдоши, олий маълумот-

ли  муҳандис-технолог Холби-
би Мирзахон қизи билан қобил 
фарзандлар – Дилдора, Иро-
да, Улуғбекларни тарбиялашди. 
Фарзандларнинг барчаси ота 
изидан бориб олий маълумотли 
бўлишди, ўқитувчилик касбини 
эъзозлаб, Туркистон шаҳридаги 
мактабларда  меҳнат қилишмоқ-
да. Отабек Фаттоҳ ўғли, Шавкат 
Рустам ўғли ҳамда Шаҳноза Мақ-
суд қизидек ҳам хизматда, ҳам 
иззатдаги куёв-келиннинг бири 
шифокор, бири тадбиркор, бири  
ўқитувчи. Ширин-шакар невара-
лар оиланинг қувончи.

А. Навоий номли мактабнинг 
ўқитувчилар жамоаси, ота-она-
лар қўмитаси Ҳикматулла Ажи-
метовни пайғамбар ёшига тўлиб, 
фахрий ҳордиққа чиқиши  муно-
сабати  билан муборакбод этиб, 
мустаҳкам саломатлик, фар-
зандлар, неваралар, эваралар, 
чеваралар ҳамда шогирдлар 
камолини кўришдек эзгу ният-
ларини йўллаб қолади. “Жану-
бий Қозоғистон” таҳририяти ҳам 
уларнинг ижобатини  тилайди.

Ш. МАДАЛИЕВ.

Обуначиларимиз орасида

НАФАҚА ЁШИ
ШУКРОНАСИ 

 СЕМИНАР – 
ЯНГИЛИКЛАР 

МАНБАИ 

13-15 май кунлари Қарағанди шаҳрида самбодан фахрий 
спортчилар ўртасида республика чемпионати ўтди. Унда му-
ваффақиятли иштирок этган Саврон тумани, Эски Иқон қиш-
лоғидаги 25-сонли мактабнинг жисмоний тарбия ўқитувчиси 
Абуғани Салаев чемпионликни қўлга киритди.

Ёшлигидан спортнинг кураш турлари билан шуғулланган А. 
Салоев нуфузли мусобақага пухта тайёргарлик кўргани, натижада 
олтин медалга сазовор бўлганини айтди.

Вилоят минтақавий алоқалар хизмати. 

ÔÀÕÐÈÉ ÑÏÎÐÒ×È – ×ÅÌÏÈÎÍ!


